
BOSHLANG‘ICH SINFLARNING ONA TILI DARSLARIDA
O°‘QUVCHILARNING NUTQINI O‘STIRISH

Umirbaeva Ulzada Maratovna
Nukus DPI Boshlang’ich ta’lim fakulteti talabasi

Annotatsiya: Ona tili darsliklarida gap ustida ishlash uchun yetarlicha material bor. Bu
materiallar asosida o ‘quvchilar gapni to ‘g ri tuzishga o ‘rgatilishi lozim. Gapning ifoda etilishiga
ko ‘ra gap qurilishi ustida ishlash o ‘quvchilarning fikrlash, mulohaza yuritish ko ‘nikmalarini
rivojlantiradi, qobiliyatlarini o ‘stiradi.

Kalit so’zlar: boshlang’ich sinf, ona tili darslari, og zaki va yozma.

Boshlang‘ich sinflarning ona tili darslarida o‘quvchilarning nutqi va mantiqiy
tafakkurini rivojlantirishda grammatik mavzularni o‘rganish alohida o‘rin tutadi.

O‘quvchilarni grammatikaga oid til hodisalarini anglash, til elementlari va
ularning shakllaridan ongli ravishda foydalanishga o‘rgatish orqali og‘zaki va
yozma nutqini o°‘stirish, 0‘z nutqiga ongli munosabatda bo‘lish hamda nutqni to‘g‘ri
shakllantirish ko‘nikmasi tarbiyalanadi. Ma’lumki, ona tili darslarida o‘quvchilar
so‘z bilan ifodalanadigan ko‘pgina tushunchalarni bilib olishga muhtojlik sezadilar.
Shu bois tilning grammatik qurilishini o‘rgatish jarayonida o‘quvchilarga so‘z
ma’nosini tushuntirish, so‘zning ma’nosiga aniqlik kiritish, so‘zni o‘quvchining faol
lug‘atiga aylantirishga qaratilgan lug‘at ishlari tashkil etiladi. So‘z ma’nolari gap va
matnda aniqlanadi. O‘quvchilar matnni o‘qish jarayonida barcha so‘zlarning
ma’nosiga tushunadi deb bo‘lmaydi. Bu holat o‘quvchilar yozgan bayon va
insholarda ko‘zga ayon tashlanadi.

Ma’lumki, boshlang‘ich sinflarning ona tili dasturida gap ustida ishlash
markaziy planga chigarilgan. Gap mazmun va grammatik jihatdan bog‘langan
so‘zlardan tashkil topadi. So‘zning ma’nosi esa nutq jarayonidagi gapda aniqlanadi.
Bog‘lanishli nutqqa oid mashqlarga qo‘yiladigan talablar gapning qurilish materiali
- so‘z ustida ishlashga ham taalluglidir.

Ona tili darsliklarida gap ustida ishlash uchun yetarlicha material bor. Bu
materiallar asosida o‘quvchilar gapni to‘g‘ri tuzishga o‘rgatilishi lozim. Gapning
ifoda etilishiga ko‘ra gap qurilishi ustida ishlash o‘quvchilarning fikrlash, mulohaza
yuritish ko‘nikmalarini rivojlantiradi, qobiliyatlarini o‘stiradi.

Ma’lumki, o‘zbek tili lug‘atidagi ko‘pgina so‘zlar ko‘p ma’nolidir. Ularning
ma’nolari faqat gap tarkibida aniqlanadi. O‘quvchi gapda so‘zlarni ma’no jihatdan
bog‘lash jarayonida yaqin ma’noli va ma’nodosh so‘zlarni taqqoslaydi, ulardan
birini tanlaydi va aniq xulosaga kelgandan keyingina gapda qo‘llaydi.

Gap ustida olib boriladigan mustaqil ishlar o‘quvchini sintaktik tahlilga
o‘rgatadi. O‘quvchi turli ma’nodagi so‘zlarni muayyan tartibda joylashtirib butun
bir gapni tuzadi. Bunda o‘qituvchi, avvalo, so‘z tanlashga, ularni muayyan tartibda
joylashtirish ustida ishlashga e’tibor qaratishi, berilgan bir xil so‘zlarning gapda turli
o‘ringa joylashtirilishi gap mazmuniga ta’sir qilishini o‘quvchilarga anglatishi
lozim.

Ta’lim jarayonida lug‘at ishi matn va gap materiali asosida uyushtiriladi. O‘z
navbatida, lug‘at ishi — so‘z ustida ishlash o‘quvchini grammatik mashg‘ulotga ham
tayyorlaydi. O‘quvchilarning ona tili xazinasidagi so‘zlardan nutq faoliyatida
foydalana olish, o‘z nutqini nutq sharoitiga mos ravishda ifodalash ko‘nikmalarini
egallashlari uchun ta’lim jarayoniga mazmunga mos o‘qitish usullarini tatbiq etish
ona tili o‘qitish metodikasi oldida turgan dolzarb vazifalardandir.

Boshlang‘ich sinflarda so‘z ustida ishlash shu bilan xarakterlanadiki,
o‘quvchilar predmet va hodisalarni ko‘proq kuzatishlari, ularning mavjud belgilarini
tagqoslab o‘xshash va farqli belgilarini aniqlashlari, kuzatgan narsa va
hodisalarining nomini o‘zlashtirib olishlari, ularni nutqda qo‘llashlari uchun tabiatga
ekskursiyalar uyushtirilishi, turli ko‘rgazmalardan foydalangan holda so‘zlarning
ma’nosi har xil usullar yordamida tushuntirilishi, ularning yozma ishlarda
qo‘llanilishi o‘quvchilarning mantiqiy tafakkurini o‘stirishga xizmat qiladi.

Ma’lumki, so‘z bitta predmetning nomini bildirmaydi, u bir gancha predmetlar
guruhini, tasavvur va hodisalarni o‘zida umumlashtiradi. Lug‘at ustidagi ishlar, o‘z
navbatida, tushunchalar ustida ishlash hisoblanganligi uchun tahlil, umumlashtirish,
tagqoslash, tasniflash kabi aqliy faoliyat usullarini qo‘llashni taqozo etadi. Shuning
uchun ham so‘zlar guruhini tuzish murakkab mantiqiy mashglardan hisoblanadi.

1-2-sinflarda so‘zlarni gaysi ma’noni bildirishi va belgisiga ko‘ra guruhlash
ishlari olib boriladi. O‘quvchilarning lug‘at ishidagi asosiy kamchilik shundan
iboratki, ular so‘zlarni guruhlashda ko‘pincha narsa-predmetlarni ularning belgisini
aniq bilmasdan o‘zlarining taxminicha guruhlaydi. Bu yoshdagi o‘quvchilarda tur va
jins tushunchalari farglanmaydi. Ular qushlar guruhini tuzishda qush, musicha
so‘zlarini, suvda suzuvchilarni guruhlashda baliq, sazan so‘zlarini bir guruh deb
biladilar. Chunki ular balig ham, sazan ham suvda suzadi. Qush ham, musicha ham
havoda uchadi deb mushohada yuritadi. Keyingi sinflarda uchraydigan bunday
kamchiliklarni bartaraf etish uchun “o‘zingiz ko‘rgan va bilgan qush nomlarini
ayting”, “o‘zingiz bilgan baliq nomlarini ayting”, “har bir qushning ovozini ayting”
kabi o‘quvchilarni o‘ylash va izlanishga, tabiatni kuzatishga undovchi suhbatlar

tashkil qilinsagina, o‘quvchilar so‘zlarning ma’nosi gap tarkibida aniqlanishini
fahmlay boradilar.

Boshlang‘ich sinf ona tili darsliklarida berilgan namuna asosida gap tuzish, gap
tuzishga doir ijodiy va konstruktiv mashqlar so‘zlarning o‘rnini aniqlab, gapni
shakllantirish o‘quvchilarni o‘ylashga majbur qiladi.

Alohida berilgan so‘zlarni o‘z o‘rniga qo‘yib, qo‘shimchalar bilan biriktirib
gap tuzdirish kabi konstruktiv mashqlarni bajartirish o‘quvchilar nutqida kam
qo‘llanadigan, umuman qo‘llanmaydigan so‘zlarni ularning nutqiga Kiritish, bu
so‘zlarning ma’nosiga diqqgatni tortishi bilan ta’limiy ahamiyat kasb etadi. So‘zlarni
o‘zaro bog‘lab, 0‘z o‘rniga qo‘yib gap tuzdirish o‘quvchilarni bayon va inshoda
so‘zlarni 0‘z o‘rniga to‘g‘ri qo‘yib fikrini bayon qilishga tayyorlaydi. O‘quvchilarga
bir xil so‘zlardan tuzilgan gaplarning mazmunidagi farqlarni izohlashga o‘rgatish
gapda so‘zlarning o‘z o‘rni borligini, so‘zlarning tartibini o‘zgartirish aytilayotgan
fikrning o‘zgarishiga olib kelishini fahmlash ko‘nikmasini o‘stiradi.

Darslikning keyingi bo‘limlarida gap, gap tarkibi va mazmuni ustida ishlash
orqgali nutq o‘stirishga yo‘naltirilgan topshiriglar juda kam. Masalan, “tovushlar va
harflar” bo‘limida “so‘z turkumlari” bo‘limida bog‘lanishli nutqqa doir mashglardan
tashqgari 4 ta mashq berilgan. Aslida gapning mazmunini mukammallashtiradigan,
tarkibini turli so‘z turkumlariga oid so‘zlar bilan boyitadigan mashqlar berish
magsadga muvofiq. Lekin so‘z turkumlari o‘rganilganda chiziq o‘rniga so‘z topib
qo‘yish gap tuzish mashgiga kirmaydi.

O‘qituvchining vazifasi o‘quvchilar yo‘l qo‘ygan xatolarni aniqlash va ularning
diggatini  yo‘l qo‘yilgan xatolarga tortish, xatosini to‘g‘rilash, fikrning
ta’sirchanligini yuzaga keltiruvchi so‘zlarni topa bilish gobiliyatini o‘stirishdir. Ona
tili va o‘qish darslari bu borada katta imkoniyatlarga ega. O‘qituvchi
o‘quvchilarning fikrini bayon qilishda chalkashishlaridan, noaniq javoblaridan,
ayrim hodisalarni esdan chiqgarishidan, taxminiy javoblaridan goniqgish hosil
gilmasligi, anig shakllantirilgan javob va tushuntirishlarini talab gilishi lozim.

Boshlang‘ich sinf o‘quvchilari narsa va hodisalarni to‘g‘ri kuzatishlari va
ulardan asosli xulosalar chigarishi, nima haqda gapirsalar tushuntirish va asoslashni
bilishlari talab etiladi.

O‘qituvchi “nima uchun sen bunday deb o‘ylayapsan? Bu nima ekanligini
isbotlagin. Nima uchun shunday yozilishini asoslab ber” kabi savollarni har bir
darsda qo‘llab turishi keyinchalik yaxshi samara beradi.

O‘quvchilar grammatik tahlil va yozma ishlarida ko‘pincha shoshilib xulosa
chiqarishadi. Natijada o‘zlariga zarur bo‘lgan tushunchaning mavjud belgilarini

unutib xatoga yo‘l qo‘yadilar. Xususan, qaratqich va tushum, o‘rin-payt va chigish
kelishiklarini qo‘llashda yo‘l qo‘ygan xatolarini bilimlari yetishmasligi tufayli ongli
tarzda izohlab, asoslab bera olmaydilar. Tahlil tartibi o‘quvchilarni fikrini tartib
bilan va asoslab berishga o‘rgatadi.

Boshlang‘ich sinflarda o‘quvchilarning hayotiy tajribalari kam bo‘lgani uchun
ko‘pincha rasmlardan, ekskursiyalardan foydalanish tavsiya etiladi. O‘quvchilar
rasmlar asosida fikrini izchil ifoda etishga o‘rgatiladi.

O‘qituvchining savollari asosida o‘quvchilar hikoyaning asosiy qismining
mazmunini aniqlashtiradi. Masalan, 4-sinf “ona tili” darsligidagi rasm asosida
ertakni davom ettirish topshirig‘i berilgan

Berilgan tavsiyalar ustidagi ish faoliyatida o‘quvchilar rasmlarni tahlil qilish,
savollar tuzish, sarlavha topish orqali ertak syujeti epizodlarining o°zaro
bog‘lanishini, fikrini asoslashni, xulosa chiqarishni, mantiqiy fikrlashni
o‘rganadilar. Bunda eng muhimi rasm va uning qismlariga tuzilgan rejaning
asoslanganligida. Bu o‘quvchilarni o‘z fikrini dalillashga o‘rgatadi.

O‘quvchilarning nutqiy savodxonligini yozma ifodalashlarida, birinchi
navbatda, to‘g‘ri yozish ko‘nikmalari shakllantirilishi ko‘zda tutiladi. To‘g‘ri yozuv
avtomatlashadigan hodisa. To‘g‘ri yozuvga doir bilimlar sistematik mashqlar
davomida ko‘nikmaga, so‘ng malakaga aylangan murakkab jarayon. Malaka til
hodisalarini ongli egallash asosida o°zlashtiriladi, rivojlantiriladi.

Ona tilidan bilim, ko‘nikma va malakalarni egallashlari uchun o‘quvchilarning
ma’lum darajada aqliy zo‘rigishlari, muayyan aqliy mehnat usullarini qo‘llash talab
ctiladi. O‘qituvchining to‘g‘ri va sistematik rahbarligi, o‘quvchilarning mantiqiy
tafakkurini rivojlantirishda ona tili ta’limining rolini tushunib harakat qilishi
orqaligina ko‘zlangan natijaga erishish mumkin.

